
ZAKON O DOPRINOSIMA

POGLAVLJE |. OPCE ODREDBE

Clan 1.
(Predmet zakona)

(1) Ovim zakonom ureduje se sistem obaveznih doprinosa za finansiranje
obaveznih osiguranja, vrste doprinosa i stope za obracun, obveznik doprinosa,
obveznik obraCunavanja doprinosa, obveznik pla¢anja doprinosa, osnovice za
obracun i nacin njihova utvrdivanja, obaveza i nacin obraunavanja, obaveza placanja
i rokovi za uplatu, obaveza izvjeStavanja te druga pitanja vezana uz poslove
prikupljanja i naplate doprinosa u Federaciji Bosne i Hercegovine (u daljem tekstu:
Federacija).

(2) Ovim se zakonom ureduju i osnovica i stopa za obracun doprinosa za
penzijsko i invalidsko osiguranje, kao i rokovi za uplatu doprinosa za lica koja su
dobrovoljni osiguranici u skladu sa propisima kojima se ureduje penzijsko i invalidsko
osiguranje.

(3) Stope doprinosa utvrduju nadlezni organi, s tim da visina stopa ne moze biti
veca od visine stopa propisanih ovim zakonom.

Clan 2.
(Pojmovi)

Pojmovi koji se koriste u ovom zakonu imaju sljiedece znacenje:

a) Obveznici doprinosa su osiguranici, odnosno poslodavci u posebnim slu¢ajevima u
skladu sa odredbama zakona, a obveznici doprinosa koji se obracunavaju i placaju iz
drugih izvora su: zavodi, fondovi, organi uprave i druga pravna ili fizicka lica odredena
propisima o penzijskom i invalidskom osiguranju, zdravstvenom osiguranju i
osiguranju od nezaposlenosti;

b) Obveznik obradunavanja i plaéanja doprinosa je poslodavac, odnosno drugi -
isplatilac prihoda koji je duzan da obracuna i plati doprinose u svoje ime i u korist
osiguranika, odnosno, obveznik obraCunavanja i placanja moze biti i osiguranik u
sluCajevima propisanim ovim zakonom;

c¢) Osiguranik je fizicko lice koje je obavezno osigurano u skladu sa propisima kojima
se ureduje penzijsko i invalidsko osiguranje, zdravstveno osiguranje i osiguranje u
slu€aju nezaposlenosti kao i druga lica osigurana po drugom osnovu;



d) Licem koje ima ureden status osiguranika smatra se fizi¢ko lice koje je kod nosioca
obaveznih osiguranja prijavljeno ili je trebalo biti prijavljeno kao osigurano lice po
osnovu obaveznog osiguranja za koje je, ovim zakonom, propisana obaveza
doprinosa;

e) Radnik je fizicko lice koje u radnom odnosu obavlja poslove za poslodavca u skladu
sa propisom koji ureduje radne odnose;

f) Predsjednik i lan uprave, odnosno direktor je lice koje je definirano odredbama
propisa o radu;

g) lzabrano, imenovano ili postavljeno lice je fizicko lice koje je po osnovu obavljanja
duznosti u predstavni¢kom ili izvrSnom tijelu vlasti ili obavljanja duznosti direktora, od
strane tijela u kojem obavlja duZnosti, prijavljeno na obavezna osiguranja;

h) Izaslani radnik je fizicko lice koje za poslodavca sa sjediStem u Federaciji obavlja
poslove u drugoj drzavi ili je na radu u diplomatskom ili konzularnom predstavnistvu ili
medunarodnoj organizaciji u inostranstvu;

i) Nezaposleno lice je lice koje se kao nezaposleno vodi u kantonalnoj sluzbi za
zapoSljavanje, u skladu sa propisima o zapoS$ljavanju;

j) Dobrovoljni osiguranik je lice koje je u skladu sa propisima o penzijskom i
invalidskom osiguranju osigurano na dobrovoljno penzijsko i invalidsko osiguranje;

k) Inostrani penzioner je fizicko lice s prebivaliStem u Federaciji koji prima penziju ili
invalidninu iskljucivo od inostranog nosioca osiguranja;

) Lice koje obavlja privremene i povremene poslove je fizicko lice koje obavlja poslove
po ugovoru o priviemenim i povremenim poslovima, zaklju€enim u skladu s propisom
koji ureduje radne odnose, i po tom osnovu ostvaruje ugovorenu naknadu;

m) Volonter je fizicko lice koje se, u skladu s propisima o volontiranju, po osnovu
ugovora o volonterskom radu nalazi na dobrovoljnom radu;

n) Lice na struénom osposobljavanju je lice koje se, u skladu sa propisima o radu, bez
zasnivanja radnog odnosa, strucno osposobljava na osnovu ugovora;

o) Pripravnik je fizicko lice koje se, u skladu s propisima o radu i na osnovu ugovora o
radu, nalazi na stru€nom osposobljavanju za samostalan rad;

p) Poslodavac je pravno, odnosno fizicko lice ili drugi pravni subjekt koji je obveznik
obraunavanja i placanja doprinosa za zaposlene, lica koja obavljaju privremene i
povremene poslove i za izabrana, imenovana i postavljena lica koja ostvaruju placu ili
drugo primanje;

r) Isplatilac prihoda je poslodavac, drugo pravno, odnosno fizicko lice ili drugi pravni
subjekt koji je duzan da u ime i u korist osiguranika ili u svoje ime, a u korist osiguranika



obraCuna i plati doprinose istovremeno s isplatom prihoda na koje se placaju
doprinosi;

s) Nosioci osiguranja su vanbudzetski fondovi;

t) Poduzetnik je fizicko lice koje obavlja samostalnu privrednu, profesionalnu ili drugu
djelatnost u skladu sa zakonom po osnovu kojeg pla¢a porez na dohodak na prihode
od samostalne djelatnosti;

u) Poljoprivrednik je fiziCko lice koje obavlja poljoprivrednu djelatnost;

v) Trgovac pojedinac je fizicko lice, koje obavlja djelatnost trgovine na malo li¢nim
radom izvan prodavnice kojim stiCe svojstvo trgovca pojedinca u skladu sa propisima
o unutrasnjoj trgovini, sam bez zaposljavanja drugih lica;

z) Lice koje ostvaruje ugovorenu naknadu je fiziCko lice koje obavlja poslove po
osnovu ugovora o djelu, autorskog ugovora, ugovora o dopunskom radu i drugog
ugovora ili po nekom drugom osnovu, a za izvrSen rad ostvaruje ugovorenu naknadu;

aa) Ugovorena naknada je naknada u kojoj su sadrzani porez i doprinosi koji se
plac¢aju na teret lica koja ostvaruju tu naknadu;

bb) Pla¢a je primanje Sto ga poslodavac ili drugo lice umjesto poslodavca, te
predstavniCko tijelo ili izvrSno tijelo drZzavne, federalne, kantonalne, gradske ili
opc¢inske vlasti u kojoj osiguranik obavlja duznost izabranog ili imenovanog lica
isplacuje ili daje u stvarima i/ili uslugama ili ga je bio duzan isplatiti radniku odnosno
osiguraniku iz osnova radnog odnosa ili izabranom ili imenovanom licu za rad u
odredenom mjesecu prema ugovoru o radu, pravilniku o radu, kolektivnom ugovoru ili
posebnom propisu, a od tog se primanja, prema propisima o porezu na dohodak,
utvrduje dohodak od nesamostalnog rada. Ukupan iznos pla¢e sadrZi iznose
doprinosa iz osnovice, iznos poreza na dohodak i neto iznos;

cc) Ostala primanja jesu primanja $to ih poslodavac ili drugo lice umjesto poslodavca
te predstavniCko tijelo ili izvrSno tijelo drzavne, federalne, kantonalne, gradske ili
opcinske vlasti, u kojoj osiguranik obavlja duznost izabranog ili imenovanog lica, osim
place, isplacuje ili daje u stvarima i/ili uslugama ili ih je bio duzan isplatiti zaposleniku,
odnosno osiguraniku po osnovu radnog-odnosa ili izabranom-ili imenovanom licu za
rad u odredenom mjesecu ili godini ili opéenito vezano uz radni odnos prema ugovoru
o radu, pravilniku o radu, kolektivnom ugovoru ili posebnom propisu, a od tih se
primanja, u skladu s propisima o porezu na dohodak, utvrduje dohodak od
nesamostalnog rada. Ukupan iznos primanja sadrzi iznose doprinosa iz osnovice te
iznos poreza na dohodak i neto iznos;

dd) Doprinos iz osnovice je iznos doprinosa koji obradunava, obustavlja i plaéa
poslodavac, odnosno drugi isplatilac prihoda u ime i u korist osiguranika, odnosno
osiguranik u slu¢ajevima propisanim ovim zakonom;



ee) Doprinos na osnovicu je iznos doprinosa koji obracunava i placa isplatilac prihoda
u svoje ime, a u korist osiguranika, odnosno koji osiguranik sam za sebe obracunava
i pla¢a u slu€ajevima propisanim ovim zakonom;

ff) MjeseCna osnovica doprinosa je iznos na koji se obracunavaju i pla¢aju doprinosi
za jedan kalendarski mjesec osiguranja;

gg) Najniza mjeseCna osnovica doprinosa je najnizi iznos na koji se obracunavaju i
placaju doprinosi za jedan kalendarski mjesec osiguranja;

hh) Prosjeéna mjesetna placa u Federaciji (u daljem tekstu: prosjeéna placa) je
prosjeCan iznos mjeseCne place (bruto) isplacene po zaposlenom u Federaciji u
periodu januar — septembar tekuce godine koji objavljuje Federalni zavod za statistiku,
a sastoji se od iznosa doprinosa iz osnovice, poreza na dohodak i neto iznosa i sluZi
za utvrdivanje mjesecne osnovice i najnize mjesecne osnovice za obracunavanje
doprinosa u kalendarskoj godini koja slijedi iza godine na koju se odnosi prosje¢na
placa;

i) Prosje¢na mjesecna neto plac¢a u Federaciji je prosjecni iznos mjesecne neto place
isplaéene po jednom zaposlenom, koju objavljuje Federalni zavod za statistiku.

Clan 3.
(Obavezna osiguranja)

(1) Obaveznim osiguranjima smatraju se:

a) obavezno penzijsko i invalidsko osiguranje;
b) obavezno zdravstveno osiguranje;
c) obavezno osiguranje od nezaposlenosti.

(2) Obavezna osiguranja, obavezno osigurana lica, prava i obaveze iz osiguranja
i nosioci obaveznih osiguranja uredeni su propisima o obaveznim osiguranjima i
posebnim propisima.

Clan 4.
(Obaveza doprinosa)

(1) Obavezom doprinosa smatra se teret $to ga obveznik uplate doprinosa ima
uplatiti u korist drugog lica — osiguranika ili $to ga obveznik doprinosa ima uplatiti za
svoje li€no osiguranje.

(2) Pod obavezom doprinosa smatraju se i postupci: obraCunavanje obaveze,
pla¢anje nastale obaveze te izvjeStavanje o obracunatim i placenim doprinosima.

(3) Obaveza doprinosa vezana je uz period proveden u osiguranju i uz osnov
osiguranja. Pocetak i prestanak perioda osiguranja te osnov osiguranja utvrduju
nosioci obaveznih osiguranja.



(4) lzuzetno od odredbe stava (1) ovog ¢lana, obaveza doprinosa prema stavu (2)
ovog €lana nije nuzno vezana uz period proveden u osiguranju.

(5) Obaveze doprinosa po viSe osnova i za isti period medusobno se ne iskljuéuju.

Clan 5.
(Obveznik doprinosa)

(1) Obveznikom doprinosa smatra se osiguranik, odnosno fizi¢ko lice, poduzetnik
ili poslovni subjekt, zavodi, fondovi, organi uprave i druga pravna ili fizicka lica,
odredena propisima o penzijskom i invalidskom osiguranju, zdravstvenom osiguranju
i osiguranju u slu¢aju nezaposlenosti.

(2) Obveznici doprinosa su i stranci koji se u skladu sa propisima o obaveznim
osiguranjima i zavisno od svog radnog ili socijalnog statusa u Federaciji smatraju
obavezno osiguranim licima, odnosno koji u Federaciji obavljaju djelatnosti ili ostvaruju
primanja prema kojima je propisana obaveza doprinosa, osim ako medudrzavnim
ugovorima nije drugacije uredeno.

Clan 6.
(Dobrovoljno penzijsko i invalidsko osiguranje)

Dobrovoljno penzijsko i invalidsko osiguranje, prava i obaveze iz osiguranja i
nosilac dobrovoljnog osiguranja, uredeni su propisima o penzijskom i invalidskom
osiguranju i posebnim propisima.

Clan 7.
(Poslovi prikupljanja i naplate doprinosa)

Poslovima prikupljanja i naplate doprinosa smatraju se: utvrdivanje obaveze i
obracunavanje iznosa doprinosa, evidentiranje nastalih obaveza, naplata i prisilna
naplata, nadzor, pokretanje i provodenje prekrSajnog postupka zbog povreda
odredaba ovog zakona, izvjeStavanje nosilaca osiguranja o utvrdenoj osnovici,
obraCunatim i naplac¢enim doprinosima te ostali poslovi vezani za prikupljanje i naplatu
doprinosa.

Poslove prikupljanja i naplate doprinosa obavlja Porezna uprava Federacije
Bosne i Hercegovine (u daljem tekstu: Porezna uprava).

POGLAVLJE Il. OBAVEZNI DOPRINOSI
Odjeljak A. Vrste doprinosa i stope doprinosa po vrstama osiguranja

Clan 8.
(Vrste doprinosa)

Za finansiranje obaveznih osiguranja obaveza je obraCunavanja i placanja
doprinosa po vrstama:



a) doprinosa za obavezno penzijsko i invalidsko osiguranje;
b) doprinosa za obavezno zdravstveno osiguranje;
c) doprinosa za obavezno osiguranje u sluéaju nezaposlenosti.

Clan 9.
(Doprinosi za obavezno penzijsko i invalidsko osiguranje)

(1) Iz osnovice, na teret obveznika doprinosa, stopa za obavezno penzijsko i
invalidsko osiguranje je 17.50%".

(2) Na osnovicu, stopa za dodatni doprinos za penzijsko i invalidsko osiguranje,
za staz osiguranja s uvec¢anim trajanjem, za osiguranika kod kojeg se svakih 12
mjeseci staZa osiguranja racuna:

a) kao 14 mjeseci, je 3 %
b) kao 15 mjeseci, je 4,50%
¢) kao 16 mjeseci, je 6 %
d) kao 18 mjeseci, je 9 %2

(3) Posebni doprinos za osiguranje za sluaj invalidnosti i smrti zbog povrede na
radu i profesionalne bolesti za lica iz &l. 21., 36. i 37. ovog zakona, te ostala lica
osigurana u odredenim okolnostima u skladu sa propisom o penzijskom i invalidskom
osiguranju, obracunava se po stopi 5%.

Clan 10.
(Doprinosi za obavezno zdravstveno osiguranje)

Za obavezno zdravstveno osiguranje vrste doprinosa i stope za obraéun su:

a) doprinos za zdravstveno osiguranje iz osnovice obracunava se po stopi
13,50%.

b) posebni doprinos za koriStenje zdravstvene zastite u inostranstvu propisuje
Vlada Federacije Bosne i Hercegovine, na prijedlog Federalnog ministarstva finansija
(u daljem tekstu: Ministarstvo).

c) posebni doprinosi za zdravstveno osiguranje:

1) za osiguranika korisnika penzije, iz €lana 31. st. (1) i (3) ovog zakona,
obracunava se po stopi 1,20%;

! Amandmani Vlade iz septembra 2019. godine: U &lanu 9. stav (1) broj ,,18,50%" zamjenjuje se brojem ,, 18%"
Amandmani Vlade iz oktobra 2021. godine: U &lanu 9. stav (1) broj ,,18%“ zamjenjuje se brojem , 17,50%".

2 Amandmani Vlade iz septembra 2019. godine: U stavu (2): u tacki a) broj ,,3,08%" zamjenjuje se brojem

»3%", u tacki b) broj“4,62%" zamjenjuje se brojem ,4,50%", u tacki c) broj ,,6,16%" zamjenjuje se brojem ,6%"

i u tacki d) broj ,,9,25%" zamjenjuje se brojem ,9%".



2) za osiguranika nezaposleno lice iz &lana 22. ovog zakona, kao i lice na
struénom osposobljavanju iz ¢lana 21. ovog zakona obrac¢unava se po stopi
20/0;

3) za osiguranike iz €l. 36. i 37. ovog zakona, za sluaj povrede na radu i
profesionalne bolesti, obracunava se po stopi 5%;

4) za osiguranike iz Clana 38. ovog zakona, u odredenim okolnostima,
obracunava se po stopi 2%.

Clan 11.
(Doprinos za obavezno osiguranje u sluéaju nezaposlenosti)

Doprinos za obavezno osiguranje u slu€aju nezaposlenosti obradunava se po
stopi 1,50%3.

Clan 12.
(Obavezni doprinosi za osiguranike po osnovu samostalnog rada)

Doprinosi i stope na osnovicu:

a) doprinos za penzijsko i invalidsko osiguranje po stopi 17,50%*
b) doprinos za zdravstveno osiguranje po stopi 13,50%
c) doprinos za osiguranje u slu¢aju nezaposlenosti po stopi 1,50% °

Odjeljak B. Obveznici i obaveze doprinosa

Clan 13.
(Obveznici doprinosa)

(1) Obveznici doprinosa iz osnovice su:

a) radnici;
b) izabrana, imenovana i postavljena lica koja ostvaruju zaradu, odnosno plaéu
i/ili razliku zarade, odnosno place;
— ) direktor koji_poslovodnu funkciju obavlja u radnom odnosu ili bez radnog

odnosa;
d) lica koja obavljaju privremene i povremene poslove po ugovoru zakljuéenom
neposredno s poslodavcem;
e) lica koja ostvaruju naknadu plaée u skladu sa propisom koji ureduje

finansijsku  podrSku porodici sa djecom;

* Amandmani Vlade iz septembra 2019. godine: U €lanu 11. broj ,,1,50%" zamjenjuje se brojem , 1%".
Amandmani Vlade iz oktobra 2021. godine: U ¢lanu 11. broj ,,1%" zamjenjuje se brojem ,1,50%".

* Amandmani Vlade iz septembra 2019. godine: U &lanu 9. stav (1) broj , 18,50%" zamjenjuje se brojem ,18%"
Amandmani Vlade iz oktobra 2021. godine: U ¢lanu 9. stav (1) broj ,,18%" zamjenjuje se brojem ,17,50%"

* Amandmani Vlade iz septembra 2019. godine: U &lanu 11. broj ,1,50%" zamjenjuje se brojem , 1%".
Amandmani Vlade iz oktobra 2021. godine: U élanu 11. broj ,,1%"“ zamjenjuje se brojem ,1,50%"



f) lica koja ostvaruju naknadu u skladu sa propisom koji ureduje obavezno
zdravstveno osiguranje;

g) lica koja ostvaruju ugovorenu naknadu;

h) lica zaposlena u inostranstvu, ako nisu obavezno osigurana po propisima te
drzave;

i) strani drzavljani u zavisnosti od radnog i/ili socijalnog statusa;

j) ostala lica ukljuena u obavezno osiguranje, u skladu sa propisima kojim se
ureduje obavezno osiguranje.

(2) Obveznici doprinosa na osnovicu su:

a) poljoprivrednici;

b) poduzetnici;

c) vlasnik privrednog drustva sa sjediStem na podrucju Federacije ukoliko nije

obavezno osiguran po drugom osnovu;

d) isplatilac penzija za korisnike penzija za koje vrsi isplatu;

e) inostrani penzioneri;

f) vjerski sluzbenici;

g) nadlezna javna sluzba za zapoSljavanje u skladu sa propisima o
posredovanju u zaposljavanju;

h) zavodi, fondovi, organi uprave i druga pravna ili fizicka lica u skladu sa ovim

zakonom.

(3) Poslodavac je obveznik dodatnog doprinosa za penzijsko i invalidsko
osiguranje za staZz osiguranja koji se zaposlenom racuna s uvecanim trajanjem, u
skladu sa zakonom.

(4) Obveznici doprinosa za penzijsko i invalidsko osiguranje za slucaj invalidnosti
i fizicke onesposobljenosti po osnovu povrede na radu i profesionalne bolesti i
doprinosa za zdravstveno osiguranje za slu¢aj povrede na radu i profesionalne bolesti,
u slu¢ajevima utvrdenim zakonom su:

a) zadruga - za lica koja obavljaju privremene i povremene poslove preko

zadruge, u skladu sa zakonom;

b) zavod za zapoS$ljavanje - za lica promijenjene radne sposobnosti, koje javna

sluzba za zapo$liavanje s evidencije upuéuje na prekvalifikaciju, odnosno

dokvalifikaciju;

c) organ, organizacija ili ustanova (8kola, fakultet i dr.) - kod koje se ucenik ili

student nalazi na obaveznom proizvodnom radu, profesionalnoj praksi ili

prakticnoj nastavi;

d) organ, organizacija ili ustanova — za volontera, u kojoj se obavlja volonterski

rad, odnosno sluZzba za zapoSljavanje u slu€aju kada ona upucuje na
volonterski rad;

e) organ, organizacija ili ustanova — za lice koje se stru¢no osposobljava u tom

organu, organizaciji ili ustanovi;



f) drugi pravni subjekti, u skladu sa zakonima i drugim propisima koji ureduju
sistem obaveznog osiguranja.

Clan 14.
(Obaveze doprinosa i druge obaveze za osiguranike prema radnom
i/ili socijalnom statusu)

Za osiguranike iz Clana 13. stav (1) ovog zakona obaveza doprinosa (teret), ko je
obveznik doprinosa, obaveza obra¢unavanja, obaveza placanja i izviestavanja, vrste
doprinosa i stope za obraun, osnovica za obragun doprinosa, na&in obragunavanja,
rokovi za uplatu i obaveza izvjeStavanja zavise od osnove osiguranja, odnosno od
radnog i/ili socijalnog statusa osiguranika.

Clan 15.
(Za osiguranika po osnovu radnog odnosa)

(1) Obveznik doprinosa po osnovu radnog odnosa je osiguranik.

(2) Obveznik obratunavanja i obveznik pla¢anja svih doprinosa je poslodavac ili
drugo lice koje umjesto poslodavca osiguraniku ispla¢uje plaéu, naknade placée i ostala
primanja, odnosno osiguranik u skladu sa-¢lanom 29. stav (1) ovog zakona.

Odjeljak C. Obraéunavanje i pIaEanje doprinosa

Clan 16.
(Obracun doprinosa za osiguranika po osnovu radnog odnosa)

Doprinosi se obraCunavaju iz osnovice prema mjeseénoj osnovici iz ¢lana 17.

ovog zakona, i to:

a) doprinos za penzijsko i invalidsko osiguranje po stopi iz &lana 9. stav (1)
ovog zakona

b) doprinos za zdravstveno osiguranje po stopi iz &lana 10. tacka a) ovog
zakona &= P :

¢) doprinos za osiguranje u slu€aju nezaposlenosti po stopi iz &lana 11. ovog

zakona.

Clan 17.
(Mjese€na osnovica za obra¢un doprinosa)

(1) MjeseCna osnovica za obracun doprinosa je placa odnosno primanje od
nesamostalnog rada, oporezivo porezom na dohodak, $to ga poslodavac ili drugo lice
umjesto poslodavca isplacuje ili daje u stvarima i/ili uslugama ili je bilo duzno isplatiti
osiguraniku za rad u odredenom mjesecu prema ugovoru o radu, pravilniku o radu,
kolektivnom ugovoru ili posebnom propisu.



(2) U mjesecnu osnovicu ukljuene su i naknade plaée: za prekid rada koji nije
prouzrokovao radnik, za vrijeme praznika za koje se po zakonu ne radi, za vrijeme
odsustva s posla radnika u vrijeme koriStenja godisnjeg odmora, za vrijeme odsustva
s posla u skladu sa zakonom, kolektivnim ugovorom i dr., za vrijeme odsustva radnika
s posla radi obrazovanja i struénog osposobljavanja i prekvalifikacije radnika, u
slucajevima priviemene sprijeenosti za rad uslijed bolesti u trajanju utvrdenim
zakonom i zbog povrede na radu ili oboljenja od profesionalne bolesti koja se isplaéuje
iz sredstava pravnog, odnosno fizi¢kog lica kod kojeg je osiguranik zaposlen.

(3) U mjesecnu osnovicu ukljugeni su i iznosi ostalih primanja od nesamostalnog
rada, oporezivi porezom na dohodak: naknada za topli obrok, naknada za prijevoz na
posao i s posla® i naknada za regres.

(4) U mjeseCnu osnovicu ukljuéena su i ostala primanja $to ih poslodavac
isplacuje ili daje radniku za obavljeni rad u skladu sa ugovorom o radu, pravilnikom o
radu, kolektivnim ugovorom ili posebnim propisom, a ta se primanja ne odnose na
naknadu za rad u odredenom mjesecu, kao $to su: dodatna plaéa (van redovnih
mjesecnih placa) i ostala sli¢na primanja od nesamostalnog rada.

(5) U mjesecnu osnovicu ukljuéena su i primanja po osnovu naknada, koristi,
premija, potpora, bonusa, nagrada, dnevnica, terenskog dodatka i otpremnine i ostala
primanja, isplaceni iznad neoporezivih iznosa, u skladu s propisima o porezu na
dohodak.

(6) U mjesecnu osnovicu ukljuéene su i zaostale place odnosno razlike plaéa koje
se odnose na protekle porezne periode, a koje se radniku ili bivSem radniku isplaéuju
u teku¢em poreznom periodu na osnovu sudske presude, osim iznosa zateznih
kamata, koje se u ovom slu€aju ne smatraju oporezivim prihodom od nesamostalnog
rada.

(7) Mjesecna osnovica utvrdena prema st. (1) i (2) ovog ¢lana je iznos $to ga je
poslodavac ili drugo lice umjesto poslodavca duZno isplatiti osiguraniku prema
ugovoru o radu, pravilniku o radu, odnosno prema drugom aktu koji ureduje obaveze
poslodavca prema radniku, ali ne moZe biti niza od najnize place u skladu sa posebnim
propisom.

(8) Mjesecna osnovica utvrdena prema st. (1) i (2) ovog ¢lana za lice koje obavlja
poslovodnu funkciju direktora je iznos $to ga je poslodavac duzan isplatiti prema
ugovoru o radu, pravilniku o radu, odnosno prema drugom aktu koji ureduje obaveze
poslodavca prema direktoru, ali ne moZe biti niza od iznosa prosjeéne place.

(9) lzuzetno od odredbe stava (1) ovog ¢Elana, za radnike kojima se ispladuje
mjesecna placa u visini do 85%’ prosjeéne mjeseéne neto place, u rudnicima uglja,
tekstilnoj, koznoj i industriji obuce i niskoakumulativnim djelatnostima tradicionalnih,

 Amandmani Vlade iz septembra 2019. godine: U €lanu 17. stav (3) iza rijeci ,,obrok* dodaju se rijeci:
»~naknada za prijevoz na posao i s posla“
7 Amandmani Vlade iz septembra 2019. godine: broj “65%" zamjenjuje se brojem ,85%"



starih, zanata utvrdenih posebnim propisom, mjese&na osnovica za obraéun
doprinosa proizvod je iznosa prosjecne place i koeficijenta 0,358.

(10) lzuzetno, doprinosi se ne placaju na primanja od penzijskog doprinosa do
80.00 KM® mjesecno, uplacena obvezniku doprinosa od uplatioca doprinosa u skladu
sa zakonom kojim se ureduju dobrovoljni penzijski fondovi u Federaciji.

Clan 18.
(Nacin obracunavanja doprinosa)

(1) Obaveze doprinosa obracunavaju se pojedinacno - za svakog osiguranika i
prema placi za svaki mjesec ili dio mjeseca u kojem je radnik bio u radnom odnosu,
odnosno prema svakom pojedinacno isplacenom ostalom primanju.

(2) Doprinosi prema pla¢i obracunavaju se istoviemeno s obracunom place i
dospijevaju na naplatu istovremeno s isplatom place.

(3) Doprinosi prema ostalim primanjima obracunavaju se prije isplate primanja i
dospijevaju na naplatu istovremeno s isplatom ostalih primanja.

(4) lzuzetno od odredbe stava (2) ovog €lana, doprinosi prema placi ili prema dijelu
place koja se ne isplati do posljednjeg dana u mjesecu za prethodni mjesec moraju se
obracunati i dospijevaju na naplatu do posliednjeg dana u mjesecu za prethodni
mjesec.

(5) Ako se placa ili dio plac¢e daje u stvarima i/ili uslugama ili u koridtenju nekog
prava, doprinosi se, prema tako isplacenoj plaéi ili dijelu place obraCunavaju i
dospijevaju na naplatu do posljednjeg dana u mjesecu u kojem je izvrSeno davanje,
odnosno koristenje prava, a najkasnije do posljednjeg dana u mjesecu za prethodni
mjesec.

(6) Prema ostalim primanjima koji se daju u stvarima i/ili uslugama ili u koriStenju
nekog prava doprinosi se obra¢unavaju i dospijevaju na naplatu do posliednjeg dana
u mjesecu u kojem je izvrSeno davanje ili koristenje.

(7) Doprinose obracunate iz osnovice poslodavac, odnosno isplatilac place
umjesto poslodavca obustavlja od plaée i ostalih primanja te ih plac¢a u ime i u korist—
osiguranika.

Clan 19.
(Za izabrana ili imenovana ili postavljena lica)

(1) Obveznik doprinosa iz osnovice je osiguranik po osnovu izabranih ili
imenovanih ili postavljenih lica.

8 Amandmani Vlade iz septembra 2019. godine: broj ,,0,40“ zamjenjuje se brojem ,0,35“
® Amandmani Vlade iz septembra 2019. godine: U stavu (10) broj 70,00 zamjenjuje se brojem ,,80,00“



